
Leçon 15 
 

 
Quinzyin.me lèçon 
 
- Gn-a dès sines po lîre pus aujîyemint qu’ vos d’djîz ? 
- Pâr ègzimpe, si vos wèyoz on pwint dins on mot, ça vout dîre qu’i faut lîre ci mot là 
come s’i-gn-aureut deûs. « Son.ner », pâr ègzimpe. Pace qui, s’on n’ mèt pont d’ 
pwint, on dîreut co bin « sonner » vèyan.mint qu’ totes lès lètes si prononcéyeneut èt 
qui quand gn-a deûs cossonantes, on-z-è prononcéye deûs, come dins "Anna ènn'a 
après l' grammaîre". 
- On-z-aureut p’lu mète one loyûre ! 
- Â, non.na, pace qui l’ loyûre, èle sièt à r’loyî. Come on-z-a d’dja dit, c’èst po mostrer 
qu’i faut prononcî èchone deûs mots r’loyîs. Pâr ègzimpe « vos-avoz », « come on-z-
a d’dja dit ». 
- Èt quand gn-a pont d’ loyûre, i n’è faut pont fé ? 
- Surtout nin ! On dit « quand on », « on grand aube », « on p'itit èfant ». 
- Portant, dj’a d’dja ètindu dins dès payis qu’i-gn-a, dîre « quant’ on ».  
- C’èst l’ vraî, mins si vos choûtoz bin, vos-ètindroz qu’ si l’ dérène lète si 
prononcéye, gn-a pont d’ loyûre tot l’ min.me. I faut dîre « quant' on » èt nin 
"quanton". 
- Si dj’ comprind bin, quand’ li dérène lète si prononcéye, on mèt one faflote ? 
- C’èst ça. Dijoz : on pus’, au mwès d’awous’, à ras’ di têre, vint’ sèt’, vint djins, ça faît 
vint’. 
- Èt quand on wèt one faflote en d’dins d’on mot, ça vout dîre èto qu’i faut prononcî l’ 
cossonante jusse pad’vant l’ faflote ? 
- Oyi, come dins « an’mète », « an’ministrâcion ». 
- Dji pinse qui dj’a comprins, come mès camarâdes di Lignè dîrin.n’. 
- À la boune eûre, insi. Mins po-z-è sawè d’pus, i vos faureut v’nu au coûrs, savoz ! 
- Mèrci brâmint dès côps, Pôl. 
- Ci n’èst rin d’ ça, Chantal ! 
 
 
Quinzième leçon 
 
- Il y a des signes pour lire plus facilement, que tu disais ? 
- Par exemple, si tu vois un point dans un mot, ça veut dîre qu’il faut lire ce mot 
comme s’il y en avait deux. « Son.ner » (saigner), par exemple. Parce que si on ne 
met pas de point, on pourrait dire « sonner » puisque toutes les lettres doivent se 
prononcer et que quand il y a deux consonnes, on en prononce deux, comme dans 
"Anna ènn'a après l' grammaîre". 
- On aurait pu mettre un tiret ! 
- Ah non, parce que le tiret sert à relier. Comme on l’a déjà dit, c’est pour montrer 
qu’il faut relier ensemble les deux mots. Par exemple « vos-avoz », « come on-z-a 
d’dja dit ». 
- Et quand il n’y a pas de lien, il ne faut pas relier ? 
- Surtout pas ! On dit « quand on », « on grand aube », « on p'itit èfant ». 
- Pourtant, j’ai déjà entendu à certains endroits, dire « quant’ on ». 



- C’est vrai, mais si tu écoutes bien, tu entendras que si la dernière lettre se 
prononce, elle n’est tout de même pas reliée. Il faut dire « quant' on » èt nin 
"quanton". 
- Si je comprends bien, quand la dernière lettre se prononce, on met une apostrophe. 
- C’est cela. Dis : on pus’ (un puits), au mwès d’awous’ (au mois d’août), à ras’ di têre 
(à raz de terre), vint’ sèt’ (27), vint djins (20 personnes), ça faît vint’ (20). 
- Et quand on voit une apostrophe dans un mot, ça veut dire aussi qu’il faut 
prononcer la consonne qui se trouve juste devant. 
- Oui, comme dans « an’mète » (admettre), « an’ministrâcion » (administration). 
- Je pense que j’ai compris, comme diraient mes amis de Ligny. 
- À la bonne heure, donc. Mais pour en savoir plus, il faut que tu viennes au cours, tu 
sais ! 
- Merci beaucoup, Pol. 
- De rien, Chantal ! 

